
RESOLUCIÓN PRESIDENCIAL 

O deputado delegado de Reto Demográfico, Xuventude e Desenvolvemento Rural e Cultura, 

de conformidade co establecido na Resolución Presidencial (RP) núm. 2025008021, de 3 de 

outubro de 2025, de delegación de atribucións do presidente, e no uso das facultades que lle 

confire a normativa local vixente, dita a seguinte RESOLUCIÓN: 

• ANTECEDENTES E CONSIDERACIÓNS TÉCNICAS: 

Primeiro. A Deputación de Pontevedra, a través do Servizo de Xuventude e Reto demográfico, 

organiza o programa Campamentos A Lanzada 2026, que se desenvolverá no Centro de 

Vacacións da Lanzada, e no que poderán participar ata un máximo de 1.540 rapazas e 

rapaces. A Xunta de Goberno da Deputación aprobou, na súa sesión ordinaria do 30 de 

xaneiro de 2026, as bases que regulan o procedemento de admisión nos campamentos, as 

cales foron publicadas no BOPPO do 23 de febreiro de 2026.  

O prazo de presentación de solicitudes estivo aberto dende o 2 ata o 20 de marzo de 2026.  

Segundo. Unha vez finalizado o prazo de presentación de solicitudes e rematada a revisión 

das mesmas, por Resolución Presidencial (RP) núm. 2026003407, de 30 de abril de 2026, 

aprobouse a relación provisional das nenas e nenos admitidas e excluídas para participar no 

sorteo das prazas ofertadas no programa.  

O 5 de maio de 2026 publicouse a resolución na páxina web e a relación provisional na Sede 

electrónica da Deputación. Concedeuse un prazo de emenda de 5 días hábiles, contados a 

partir do día hábil seguinte ao da publicación da resolución na páxina web da Deputación 

Terceiro. As persoas interesadas puideron acceder ao datos do expediente da súa solicitude 

de participación a través da modalidade en liña (mediante a utilización dalgún dos sistemas 

de identificación admitidos pola Sede electrónica) ou de forma presencial (introducindo o 

código de acceso enviado por SMS ao teléfono móbil para os efectos de avisos que indicou 

na solicitude). 

Rematado o prazo de emenda, e revisada toda a documentación achegada, en virtude das 

competencias delegadas pola presidencia, e segundo o establecido na normativa vixente 

en materia de réxime local, RESOLVO: 

 

 

EXPEDIENTE 2025060888 

ASUNTO Programa Campamentos A Lanzada 2026 

TRÁMITE Aprobación da lista definitiva de menores admitidos e excluídos e fixación 

da data do sorteo das prazas 

Primeiro. Aprobar a relación definitiva dos menores admitidos e excluídos para participar no 

sorteo das prazas ofertadas no programa Campamentos A Lanzada 2026, que figura como 

anexo no expediente (CSV: M4AYITWX4NLNK7V7).  

Segundo. Fixar a data do sorteo público das prazas para o xoves 21 de maio, ás 12:30 horas, 

na sala de prensa do Pazo provincial da Deputación de Pontevedra. Unha vez rematado o 

mesmo, publicarase o seu resultado na páxina web da Deputación.  

As persoas solicitantes que obtivesen praza no sorteo recibirán un SMS de cortesía coas claves 

para poder descargar o documento de pagamento. Se non se reciben as claves no móbil, as 

persoas beneficiarias estarán obrigadas a solicitalas ao Servizo de Xuventude e Reto 

demográfico e a pagar dentro do prazo concedido. 

De non facer efectivo o pago no prazo establecido no citado documento perderase o dereito 

á praza obtida, que pasará a ser cuberta por un menor da lista de agarda, de acordo co 

establecido nas bases reguladoras. 

Terceiro. Publicar esta resolución na páxina web e a relación definitiva na Sede electrónica 

da Deputación de Pontevedra. 

 

Asinado dixitalmente na data que figura na marxe. 

 

Contra este acordo que pon fin á vía administrativa poderá interpoñer recurso potestativo de reposición perante o 

mesmo órgano que o ditou, no prazo de un mes a partir do día seguinte ó desta notificación (artigos 112 e 124 da Lei 

39/2015, de 1 de outubro, do Procedemento Administrativo Común das Administracións Públicas), ou ben, 

directamente recurso contencioso-administrativo perante a Sección do Contencioso-Administrativo do Tribunal de 

Instancia de Pontevedra, segundo o disposto no artigo 8 da Lei 29/1998, de 13 de xullo, Reguladora da Xurisdición 

Contencioso-Administrativa, e todo iso no prazo establecido no artigo 46 da citada Lei.  

Todo iso sen prexuízo de que poida utilizar calquera outro recurso que estime conveniente. 

